
PREDGOVOR

Zadovoljstvo mi je predstaviti vam strategiju IOM-a u Bosni i Hercegovini (BiH). Ova strategija 
predstavlja ključni alat za jasno artikulisanje trendova i izazova, kao i načina na koji će IOM sarađivati 
s vlastima u BiH, migrantima, zajednicama domaćinima i našim mnogobrojnim partnerima na 
postizanju pozitivnih pomaka u naredne četiri godine. Ona afirmira IOM-ov mandat i ključne 
prioritete uspostavljene u Strateškoj viziji i povezanim upravljačkim dokumentima. 

Ova strategija je utemeljena na IOM-ovoj Regionalnoj strategiji za Jugoistočnu Evropu, Istočnu 
Evropu i Centralnu Aziju koja precizira globalne prioritete i prilagođava ih regionalnom kontekstu. 
U njoj je sadržana IOM-ova opredijeljenost da osnaži migrante i zajednice i da odgovori na 
pokretače migracije. IOM zagovara pozitivne, održive i inovativne razvojne ishode koji odgovaraju 
na potrebe regionalnih migracijskih trendova. Pored toga, IOM jača saradnju na izradi i provedbi 
uključivog upravljanja migracijama koje se zasniva na dokazima. Ova strategija ističe aktuelne i 
buduće migracijske trendove u BiH i predstavlja kontekst u kojem IOM provodi svoje aktivnosti. 
Također daje pregled izazova i mogućnosti vezanih za migraciju u zemlji i utvrđuje strateške 
prioritete koje je u tom smislu potrebno postići kako bismo napredovali ka ostvarenju sigurne, 
uređene i regularne migracije.  

Zahvaljujem se osoblju IOM-a – naročito na regionalnom i državnom nivou – na njihovom 
marljivom i promišljenom radu na izradi ove Strategije i na njihovoj posvećenosti njenoj uspješnoj 
implementaciji. Ova Strategija stiže u naročito pogodan trenutak s obzirom na operativne potrebe 
na terenu, a posebno je usmjerena na suzbijanje pandemije bolesti COVID-19 i oporavka od nje 
i na našu kolektivnu opredijeljenost da obnavljamo nabolje (eng. build back better).  

Ova strategija potvrđuje opredijeljenost IOM-a da podrži vlade, lokalne vlasti i aktere u 
poštivanju prava migranata, bez obzira na njihov migracijski status, i to u svim fazama migracijskog 
ciklusa. S ovom strategijom, i u saradnji s našim brojim i različitim partnerima, nastavit ćemo da 
odgovaramo na potrebe i stremljenja migranata, gradeći društva podesna za moderni, mobilni 
i međusobno povezani svijet. IOM se raduje jačanju svojih partnerstava u BiH i udruživanju 
napora u pospješivanju migracija za dobrobit svih.  

RENATE HELD
Regionalna direktorica IOM-a  

Ovu strategiju izradio je IOM uz konsultacije s vlastima Bosne i Hercegovine (BiH). Oslanjajući 
se na postignuti rad i uspostavljenu saradnju s lokalnim vlastima i mnoštvom različitih partnera, 
naša strategija ističe aktuelne i buduće migracijske trendove u BiH i prikazuje kontekst u 
kojem IOM provodi svoje aktivnosti. Daje pregled izazova i mogućnosti vezanih za migraciju, 
kao i za društvenoekonomsku stabilnost u zemlji, i identificira povezanosti između IOM-
ovog rada i relevatnih okvira kao što su Okvir saradnje za održivi razvoj Ujedinjenih nacija 
(UNSDCF), Okvir za realizaciju Ciljeva održivog razvoja (SDG) u BiH 2021-2025, buduća 
Strategija i Akcioni plan BiH o migracijama i azilu za period 2021-2025 i Globalni sporazum 
za sigurne, uređene i regularne migracije (GCM).  

U sljedeće tri godine IOM će nastojati da se kod vlasti u BiH razvije osjećaj vlasništva nad 
odgovorom na migracije tako što će postepeno prenositi odgovornosti za upravljanje 
privremenim prihvatnim centrima i pružanje zaštitno-osjetljive pomoći. IOM će sve više 
svoju pažnju usmjeravati na dugoročnija rješenja i zakonite puteve za sigurnu i dostojanstvenu 
migraciju. To podrazumijeva dobro upravljanje programima povratka, kao i radnim 
migracijama, i intervencije za uključivanje dijaspore, a sve kako bi se odgovorilo na potrebe 
za vještinama nastale uslijed sve većih trendova iseljavanja mladih i kvalificiranih pojedinaca. 
Pored toga, IOM će prioritet dati inicijativama koje povećavaju socijalnu koheziju, inkluziju i 
otpornost lokalnih zajednica. IOM će se također fokusirati na povećanje prikupljanja, analize i 
razmjene podataka i istraživanja u svrhu poboljšanja politika i kreiranje programa zasnovanih 
na dokazima. Kroz svedruštveni pristup koji obuhvata glasove migranata, mladih, žena i aktera 
iz civilnog društva, medija, akademske zajednice i privatnog sektora, IOM će promovisati 
informirana mišljenja kako bi unaprijedio percepcije javnosti o migracijama i podršku javnosti 
za dobre mehanizme upravljanja migracijama.  

LAURA LUNGAROTTI
IOM Bosna i Hercegovina, Šefica misije  
Podregionalna koordinatorica za Zapadni Balkan

1. UVOD

1.1. O IOM-U

Međunarodna organizacija za migracije (IOM) je vodeća agencija UN-a za migracije i vodeća 
međuvladina organizacija na polju migracija koja blisko sarađuje s ključnim akterima – 
migrantima i državama članicama – na unapređenju humanih, sigurnih i uređenih migracija. 
U tu svrhu pruža usluge i savjete vladama i migrantima iz jedne integralne i holističke 
perspektive, uključujući i povezivanje s razvojem, kako bi se ostvario maksimum koristi i 
mogućnosti migracija, a smanjili izazovi. Organizacija je osnovana  1951. godine, a danas 
IOM broji preko 170 država članica, urede na preko 400 terenskih lokacija i više od 14.000 
uposlenika – 90 posto osoblja IOM-a raspoređeno je na terenu. IOM u regiji Jugoistočne 
Evrope, Istočne Evrope i Centralne Azije ima 19 misija.  

Kao što je to prepoznato u Agendi 2030 za održivi razvoj, ljudska mobilnost je neodvojiva 
od održivog razvoja. Ciljevi održivog razvoja (SDG) – i opredijeljenost da niko ne bude 
izostavljen i da se dopre i do onih koji najviše zaostaju – ne mogu se postići ako se migracijama 
ne posveti odgovarajuća pažnja. Pored toga, Globalni sporazum za migracije je utemeljen 
na Agendi 2030 i promovira principe svevladinog i svedruštvenog pristupa rješavanju ove 
intrinzične povezanosti. Ova Strategija će podržati države članice u postizanju ovih ciljeva 
i u konačnici iskoristiti potencijal migracija kroz pristup koji uključuje sve strukture vlasti 
kako bi se ostvarili ishodi održivog razvoja za sve. Time se izravno doprinosi Dekadi akcije 
za ubrzanje napretka na ostvarenju Ciljeva održivog razvoja. IOM-ovim aktivnostima se 
osigurava veća koherentnost i razvojni učinak i omogućuje zajednički pristup načinu na koji 
ova organizacija osmišljava i provodi svoje operacije, na šta poziva IOM-a Strateška vizija.  

IOM-ova Strateška vizija predstavljena je državama članicama IOM-a 2019. godine, a 
obuhvata period od 2019. do 2023. Vizija artikulira kako IOM planira ispuniti svoje nove 
i nastajuće odgovornosti, uključujući i svoj mandat Koordinatora mreže. Strateška vizija 
utvrđuje ‘smjer kretanja’ za IOM, okrenuta je budućnosti i potiče ‘zajedničko razmišljanje’. 
Strategija je usklađena s Vizijom, odgovarajućom Regionalnom strategijom za Jugoistočnu 
Evropu, Istočnu Evropu i Centralnu Aziju i IOM-ovim strateškim okvirom za rezultate, a svi 
oni su utemeljeni na krovnom okviru Agende 2030 i Globalnog  sporazuma za migracije.  

(2022–2025)

1. UVOD

1.2. IOM U BOSNI I HERCEGOVINI

IOM je u Bosni i Hercegovini (BiH) prisutan od 1992. godine. Prvobitno je pružao 
spasonosnu pomoć i medicinske evakuacije ratom pogođenog stanovništva tokom rata u 
bivšoj Jugoslaviji. Nakon okončanja sukoba, IOM je proširio svoje aktivnosti na povratak 
izbjeglica iz inostranstva i pomoć državljanima BiH koji su se naseljavali u trećim zemljama. 
Zajedno s međunarodnom zajednicom, IOM nastavlja pružati pomoć stanovništvu u BiH da 
obnovi život i radi ka boljoj budućnosti.  

U nastojanju vlasti u BiH da postignu cilj pristupanja Evropskoj uniji (EU), vladini akteri, 
međunarodna zajednica, civilno društvo i mediji sve više pažnje poklanjaju ključnim 
migracijskim pitanjima. Danas, kada je fokus stavljen na izgradnju kapaciteta vlasti za 
upravljanje migracijama, IOM sarađuje sa širokom lepezom vladinih i nevladinih partnera na 
polju upravljanja migracijama.

U svojstvu podregionalnog čvorišta za Zapadni Balkan, Misija IOM-a u BiH ima ključnu ulogu 
u koordinaciji ureda i aktivnosti u regiji u cilju omogućavanja izrade i implementacije programa 
sa snažnom regionalnom dimenzijom i promocije zajedničkih i koordiniranih strategija prema 
partnerima i donatorima.  

Na lokalnom nivou IOM sarađuje s lokalnim zajednicama, vlastima, manjinama i neformalnim 
grupama na nekoliko pitanja koja utiču na dugoročnu perspektivu za mobilnost, razvoj i 
ljudska prava. Ovaj dugogodišnji rad je Misiji IOM-a u BiH omogućio da uspostavi izvrsne 
odnose s liderima u zajednicama, uključujući mlade i žene, i da bude prepoznata među 
stanovništvom kao organizacija koja ostvaruje učinkovite promjene za život ljudi.  

IOM je aktivan član UN-ovog tima u zemlji (UNCT) u okviru kojeg predsjedava Grupom 
za rezultate socijalne kohezije. Zajedno s UNHCR-om, IOM vodi odgovor na mješovite 
migracije u BiH i Radnu grupu za zaštitu. Konačno, kao vodeća agencija za aktivnosti 
koordinacije kampova i upravljanja kampovima (CCCM) u BiH, IOM pruža stalnu tehničku 
podršku nadležnim vlastima koje pomažu migrantima u neregularnoj situaciji u BiH.  

IOM trenutno ima četiri kancelarije u BiH, 
uključujući glavnu kancelariju u Sarajevu i tri 
terenske kancelarije u Banja Luci, Bihaću i Tuzli.

2. KONTEKST 

2.1. MJEŠOVITI MIGRACIJSKI TOKOVI

Na Zapadnom Balkanu je od 2018. godine došlo do značajnog povećanja mješovitih migracijskih 
tokova. Raznolika grupa ljudi među kojima su tražitelji azila, izbjeglice i migranti u potrazi za boljim 
životom, sačinjava mješovite migracijske tokove na Zapadnom Balkanu i duž istočnomediteranske 
rute (EMR) i predstavlja oko 26 posto svih ulazaka u Evropsku uniju (EU) za 2021. godinu.1 

Prema podacima Ministarstva sigurnosti BiH, preko 85.000 migranata i tražitelja azila prošlo 
je u tranzitu kroz BiH od januara 2018. do decembra 2021. godine, uključujući 15.740 
tokom 2021. godine. Migranti u BiH i podregiji primarno dolaze iz Afganistana, Pakistana 
i Bangladeša, a ključne pokretačke sile za njihovo kretanje uključuju sukobe, nesigurnost, ali 
i duboko ukorijenjene ekonomske probleme i nedostatak mogućnosti. Migranti i tražitelji 
azila koji putuju rutama preko Zapadnog Balkana, naročito su ranjivi. U 2021. godini je među 
migrantima koji su smješteni u pet privremenih prihvatnih centara (PPC) u BiH 16 posto 
bilo djece, uključujući 11 posto djece u porodicama i pet posto djece bez pratnje i djece 
razdvojene od porodica (UASC).  

Kada stignu do BiH, migranti i tražitelji azila već su nekoliko mjeseci proveli na putu, a mnogi su 
boravili u drugim zemljama, poput Grčke i Turske, na duže periode. Kako bi zakonito ostali u BiH, 
preko 90 posto migranata izražava svoju namjeru da traži azil. Međutim, po isteku dvosedmičnog 
roka potvrde koju im izda Služba za poslove sa strancima (SPS), samo četiri posto podnosi 
zahtjev Sektoru za azil pri Ministarstvu sigurnosti (MS).  

Na svom putovanju migranti su često izloženi nasilju, ucjeni i eksploataciji. Europol je 2020. godine 
zabilježio porast aktivnosti krijumčarenja migranata na Zapadnom Balkanu, a kriminalne mreže su 
sve više pribjegavale izrabljivačkim mjerama da izbjegnu kontrole.2 

1  DTM Europe, Tromjesečni regionalni izvještaj, oktobar – decembar 2021 DTM Q4 2021 Mixed Migration Flows to Europe.pdf 
2 EUROPOL, Godišnji izvještaj za 2020. Dostupan online. https://www.europol.europa.eu/sites/default/files/documents/emsc_4th_annual_

activity_report_-_2020.pdf

(2022–2025)

Osoblje IOM-a pruža humanitarnu pomoć porodicama migranata izvan privremenih prihvatnih centara u Unsko-sanskom 
kantonu, Bosna i Hercegovina © IOM BiH 2021

https://migration.iom.int/reports/europe-mixed-migration-flows-europe-quarterly-overview-october-december-2021?close=true
https://www.europol.europa.eu/sites/default/files/documents/emsc_4th_annual_activity_report_-_2020.pdf
https://www.europol.europa.eu/sites/default/files/documents/emsc_4th_annual_activity_report_-_2020.pdf

Osim toga, pojačane granične kontrole i ograničenja kretanja vezana za pandemiju  COVID-19 
otežala su nastavak kretanja dalje i dovela do povećanja prosječnog trajanja boravka migranata 
u BiH, pri čemu je 40 posto anketiranih migranata izjavilo da su u BiH proveli već više od šest 
mjeseci.3 

Na osnovu podataka iz IOM-ove Matrice za praćenje raseljavanja (DTM) i analize trendova, 
IOM procjenjuje da je krajem 2021. u BiH boravilo 2.500 migranata. Ova procjena uključuje 
2.000 migranata smještenih u formalnim prihvatnim objektima, kao i nekih 500 migranata u 
privatnom smještaju ili na drugim lokacijama izvan formalnih prihvatnih objekata. IOM, stoga, 
sarađuje s lokalnim vlastima kako bi se postepeno prebacilo težište sa hitnih mjera pomoći 
na odgovor na migracije koji će biti vlasništvo države i usmjeren na dugoročno upravljanje 
migracijama. Ovaj proces je počeo otvaranjem novog privremenog prihvatnog centra (PPC) 
Lipa 2021. godine, a to je prvi PPC kojim upravlja Služba za poslove sa strancima (SPS), uz 
tehničku pomoć IOM-a.4

2.2. LJUDSKA MOBILNOST

Migracijski tokovi koji su naglo krenuli u periodu 2015-2016. godine ukazali su na potrebu 
za funkcionalnim i integriranim sistemima upravljanja granicom u BiH i na Zapadnom 
Balkanu. Agenda pristupanja EU dovela je do značajnih poboljšanja prihvatnih kapaciteta 
na granici i bilateralne, regionalne i međunarodne saradnje u upravljanju neregularnom 
migracijom. Međutim, potrebno je dodatno ojačati upravljanje identitetima, registraciju, 
provjere i upućivanja, kako je utvrđeno Strategijom integriranog upravljanja granicom u BiH 
za period 2019-2023. Organizirani kriminal na međunarodnim granicama povećava rizike od 
zlostavljanja i iskorištavanja migranata. Štaviše, trgovina ljudima i dalje predstavlja prijetnju za 
migrante u tranzitu, kao i za druge ranjive zajednice poput Roma.5

Uprkos pandemiji COVID-19 i zatvaranju granica, IOM je nastavio unapređivati učinkovitost 
svog programa potpomognutog dobrovoljnog povratka i reintegracije za neregularne 
migrante kojima je potrebna pomoć. IOM je od 2015. pomogao preko 1.160 migranata da 
se iz BiH vrate u svoje zemlje porijekla. Od 2018. do 2021. tri najznačajnije zemlje povratka 
bile su Iran, Pakistan i Irak. IOM je radio na uspostavljanju sveobuhvatnih sistema upravljanja 
povratkom, poboljšanju saradnje s konzularnim i diplomatskim predstavništvima glavnih 
zemalja povratka i na pružanju podrške uspostavljanju sistema za upravljanje predmetima 
readmisije kako bi omogućio readmisiju osjetljivu na potrebe zaštite u skladu s programima 
država članica. 

BiH ima najveći broj iseljenika izražen kao udio stanovništva od svih zemalja u Evropi, a to 
utiče na razvoj zemlje .6 Ministarstvo za ljudska prava i izbjeglice BiH procjenjuje da preko 
dva miliona ljudi porijeklom iz BiH živi u inostranstvu. Taj broj predstavlja više od polovine 
sadašnjeg stanovništva koje živi u BiH (preko tri miliona ljudi), a iseljenici svojim doznakama 
osiguravaju do devet posto bruto domaćeg proizvoda zemlje. Institucionalni kapaciteti za 

3 IOM, DTM Anketa praćenja kretanja u BiH za 2021, provedena u pet privremenih prihvatnih centara od 18. novembra do 24. decembra 2021. 
4 Svim podacima o migracijskim tokovima u BiH i na Zapadnom Balkanu moguće je pristupiti putem portala IOM-ove Matrice za praćenje 

raseljavanja (DTM) za Evropu. Dostupni su i Tromjesečni izvještaji o tokovima miješovitih migracija u Evropu koji pružaju pregled miješovitih 
tokova u podregiji. Izvještaji o prisustvu migranata izvan privremenih prihvatnih centara dostupni su za Bosnu i Hercegovinu od marta 2021. 

5 Odnosi se na interne i eksterne izvore. O napretku i izazovima s kojima se suočavaju vlasti na Zapadnom Balkanu u oblasti imigracije i 
upravljanja granicom, vidjeti, na primjer, Paket proširenja 2021: Komunikacija iz 2021. o politici proširenja EU, naročito Izvještaj o Bosni i 
Hercegovini za 2021. Strategija integriranog upravljanja granicom u Bosni i Hercegovini za period 2019-2023. (msb.gov.ba) dostupna je na 
ovom linku. Za više o ulozi kriminalnih grupa u omogućavanju neregularne migracije na Zapadnom Balkanu i o borbi protiv ovih pojava i 
smanjenju rizika za ranjive migrante, vidjeti 5. godišnji izvještaj Evropskog centra o krijumčarenju migranata iz 2021.; Izvještaj Evropskog 
parlamenta iz 2021. o razumijevanju djelovanja EU protiv krijumčarenja migranata, Izvještaj Evropske unije iz 2020; Izvještaj Europola, 
Frontexa i EASO-a o praćenju krijumčarenja migranata na Zapadnom Balkanu; istraživački izvještaj Globalne inicijative protiv transnacionalnog 
organiziranog kriminala o analizi tokova ljudi, novca i narkotika na Zapadnom Balkanu iz 2021; Izvještaj Europola iz 2021. o upotrebi nasilja 
kod grupa organiziranog kriminala, i Izvještaj State Departmenta o trgovini ljudima iz 2020.  

6 IOM, Izvještaj o migracijama u svijetu za 2021, str. 104.

https://migration.iom.int/reports/europe-flow-monitoring-surveys-bosnia-and-herzegovina-2021
https://migration.iom.int/europe/arrivals?type=arrivals#content-tab-anchor
https://migration.iom.int/europe/arrivals?type=arrivals#content-tab-anchor
https://ec.europa.eu/neighbourhood-enlargement/bosnia-and-herzegovina-report-2021_en
https://ec.europa.eu/neighbourhood-enlargement/bosnia-and-herzegovina-report-2021_en
http://msb.gov.ba/dokumenti/strateski/default.aspx?id=18270&langTag=en-US
https://www.europol.europa.eu/cms/sites/default/files/documents/emsc_5th_annual_report.pdf
https://globalinitiative.net/wp-content/uploads/2021/05/Spot-Prices-Analyzing-flows-of-people-drugs-and-money-in-the-Western-Balkans-1.pdf
https://globalinitiative.net/wp-content/uploads/2021/05/Spot-Prices-Analyzing-flows-of-people-drugs-and-money-in-the-Western-Balkans-1.pdf
https://www.europol.europa.eu/publications-events/publications/europol-spotlight-use-of-violence-organised-crime-groups
https://www.europol.europa.eu/publications-events/publications/europol-spotlight-use-of-violence-organised-crime-groups
https://www.state.gov/reports/2020-trafficking-in-persons-report/bosnia-and-herzegovina/
https://worldmigrationreport.iom.int/wmr-2022-interactive/

iskorištavanje potencijala dijaspore u svrhu razvoja značajno su povećani u proteklih nekoliko 
godina, naročito u oblastima zdravstva, ali i nauke, tehnologije, inženjerstva i matematike 
(STEM). U međuvremenu, osobe u dobi između 18 i 35 godina nastavljaju masovno odlaziti 
iz zemlje, tako da su predstavljale 30% onih koji su otišli tokom 2018. godine. U kratkom 
i srednjem roku se očekuje da će nestašice radne snage i vještina negativno uticati na 
ekonomiju BiH u nekoliko sektora, a prepreke za mobilnost radnika će opstati i spriječiti one 
koji se iseljavaju da u potpunosti primijene i izvuku korist iz svojih vještina i iskustva što se, 
na primjer, ogleda u velikom broju neprijavljenih radnika u EU.7 

2.3. SOCIJALNA KOHEZIJA I OTPORNOST 

Više od četvrt vijeka nakon kraja rata u BiH, društvo se i dalje suočava s retorikom podjela 
i neriješenim zaostavštinama rata. Sve veće prisustvo migranata u BiH postalo je još jedan 
povod za podjele, a odnosi su zategnuti između populacija migranata i zajednica domaćina. 
Ograničene mogućnosti za smislenu interakciju između ljudi iz različitih društvenopolitičkih 
i etničkih grupa stvaraju prepreke za izgradnju socijalne kohezije unutar i između zajednica. 
Postojeće političke tenzije pojačane su 2021. godine, što je prouzrokovalo zabrinutost za mir 
i stabilnost u zemlji i šire u regiji Zapadnog Balkana.   

BiH je pogođena visokom stopom iseljavanja mladih profesionalaca, dijelom zbog 
društvenoekonomskog zastoja, visoke stope nezaposlenosti, socijalne isključenosti, ali i zbog 
stvarne i percipirane korupcije. Nedostatak pozitivnih narativa o zemlji također je pogodovao 
razvijanju radikalnijih vjerovanja, naročito među obespravljenim mladim ljudima iz izoliranih 
i marginaliziranih zajednica. Procjenjuje se da su između 2012. i 2017. godine sankcionirane 
organizacije nasilnih ekstremista regrutirale oko 363 pojedinca iz BiH za odlazak na strana 
ratišta. Pored toga, procjenjuje se da je oko 110 djece s najmanje jednim roditeljem iz BiH 

7 Odnosi se na interne i eksterne izvore. Za pregled pitanja radne migracije vidjeti IOM-ov globalni izvještaj o migraciji iz 2022. i izvještaj 
Svjetske banke o Trendovima na tržištu rada na Zapadnom Balkanu iz 2020. Također vidjeti IOM-ovu nedavnu studiju koja doprinosi na 
dokazima utemeljenim politikama radne migracije za zdravstveni i ICT sektor u Bosni i Hercegovini (objavljivanje planirano 2022). Za više 
o zapošljavanju mladih i radnim migracijama vidjeti Izvještaj o zapošljavanju mladih na ZB Vijeća za regionalnu saradnju; Za analizu budućih 
scenarija na tržištu rada vezanih za emigraciju, vidjeti izvještaj wiiw-a Okvir dinamične ponude i potražnje radne snage prema vještinama. 
Podaci o neregularnoj radnoj migraciji u EU dostupni su u izvještaju Evropske komisije Suzbijanje neprijavljenog rada i radne eksploatacije 
državljana trećih zemalja. Za informacije o dijaspori i njihovom angažmanu vidjeti izvještaj Ministarstva za ljudska prava i izbjeglice Mapiranje 
dijaspore iz Bosne i Hercegovine 

(2022–2025)

IOM STRATEGIJA U BOSNI I HERCEGOVINI

Prezentacija studije "Iseljavanje zdravstvenih radnika i stručnjaka u oblasti informaciono-komunikacijskih tehnologija iz Bosne i 
Hercegovine: Izazovi i mogućnosti", koju je proveo IOM © IOM BiH 2022

https://worldmigrationreport.iom.int/wmr-2022-interactive/
https://wiiw.ac.at/western-balkans-labor-market-trends-2020-dlp-5300.pdf
https://migrationhealthresearch.iom.int/proposal/contributing-evidence-based-labour-migration-policies-healthcare-and-ict-sectors-bosnia-and
https://migrationhealthresearch.iom.int/proposal/contributing-evidence-based-labour-migration-policies-healthcare-and-ict-sectors-bosnia-and
https://euc-word-edit.officeapps.live.com/we/error/error.html?aspxerrorpath=/we/ur-demand-framework-a-scenario-analysis-for-the-western-balkan-countries-to-2030-dlp-5820.pdf
https://wiiw.ac.at/a-skill-specific-dynamic-labour-supply-and-labour-demand-framework-a-scenario-analysis-for-the-western-balkan-countries-to-2030-p-5820.html
https://wiiw.ac.at/a-skill-specific-dynamic-labour-supply-and-labour-demand-framework-a-scenario-analysis-for-the-western-balkan-countries-to-2030-p-5820.html
https://wiiw.ac.at/a-skill-specific-dynamic-labour-supply-and-labour-demand-framework-a-scenario-analysis-for-the-western-balkan-countries-to-2030-p-5820.html
http://www.mhrr.gov.ba/PDF/MAPPING%20BIH%20DIASPORA%20REPORT.pdf
http://www.mhrr.gov.ba/PDF/MAPPING%20BIH%20DIASPORA%20REPORT.pdf


6

rođeno u ovim zonama sukoba. Kako se sve više bivših boraca i njihovih porodica vraća kući, 
vlasti u BiH rade na uspostavljanju pravnih, strateških i operativnih okvira neophodnih kako 
bi se odgovorilo ne samo na strogo sigurnosne potrebe već i kako bi se gradile otporne 
zajednice.8 

Projekcije klimatskih promjena ukazuju na povećanje temperature, nepredvidive padavine i 
povećanu vjerovatnoću ekstremnih vremenskih prilika. Negativan uticaj klimatskih promjena 
dodatno pogoršavaju temeljni faktori ranjivosti u BiH. Prema podacima UN-a, BiH ima visoku 
izloženost prirodnim opasnostima i indeks rizika od 3.7/10 koji je najveći među zemljama 
Zapadnog Balkana. Stjecište migracija, okoliša i klimatskih promjena je višedimenzionalno. 
Oko 20 posto zemlje podložno je poplavama, a procjenjuje se da je oko 260.000 ljudi izloženo 
značajnim rizicima od poplava i klizišta. Raseljavanje i gubitak odgovarajućeg smještaja na 
kratke i duže periode predstavlja rizik koji se ponavlja, posebno tokom zimskih mjeseci. 
Migranti, u situacijama ranjivosti, također su izloženi negativnim uticajima okolišnih promjena, 
uključujući i one koji se vežu za klimatske promjene. Prelazak na ugljično neutralnu ekonomiju 
može stvoriti nove mogućnosti osiguranja dohotka za život koje se vežu za čistu energiju, 
održivu mobilnost, održive renovacije, održive sisteme hrane i za cirkularnu ekonomiju. 
BiH je 2020. godine primila oko 1,86 milijardi dolara u vidu doznaka iz inostranstva. U 
drugim zemljama su radne migracije pokazale značajne pozitivne uticaje na prilagođavanje 
klimatskim promjenama na nivou domaćinstva. Međutim, u BiH je ograničena baza znanja 
o tome kako i u kojoj mjeri migracije podržavaju prilagođavanje klimatskim promjenama i 
pomažu upravljanju rizikom od katastrofa. U isto vrijeme, oni s najmanje resursa najmanje su 
sposobni da se udalje od negativnih uticaja okolišnih šokova i njihovih uzročnika, a istodobno 
imaju najveću ranjivost na njihove posljedice.9

3. STRATEGIC PRIORITIES  

8 Odnosi se na interne i eksterne izvore. Vidjeti, na primjer, 60. izvještaj o implementaciji Mirovnog sporazuma u BiH gdje Visoki predstavnik 
upozorava da je BiH suočena s najvećom egzistencijalnom prijetnjom u poslijeratnom periodu. Vidjeti također Anketu percepcije građana 
Bosne i Hercegovine iz 2019. koja ukazuje da 49% mladih ljudi (u dobi od 18 do 24 godine) u BiH razmatra napuštanje zemlje i Anketu 
UNFPA iz 2021. o iseljavanju mladih iz BiH u kojoj su dokumentirani neki od glavnih faktora koji doprinose ovom trendu. BiH UNSDCF 
2021-2025 također prepoznaje potencijal mladih da grade uključivija i mirnija društva kao prioritet unutar strateškog prioriteta IV Aktiviranje 
građana i zajednica za socijalnu koheziju. Ovo shvatanje je podcrtano pri posjeti Izaslanika za mlade generalnog sekretara UN-a u novembru 
2021. Izvještaj IOM-a/USAID-a o otpornosti građana u BiH iz 2020. koristi indeks socijalne kohezije i pomirenja (SCORE) u razmatranju 
faktora koji doprinose podložnosti, odnosno otpornosti mladih na radikalizaciju. Konačno, vidjeti također izvještaj Atlantske inicijative iz 2021. 
Rehabilitacija i reintegracija povratnika sa stranih ratišta i njihovih porodica na Zapadnom Balkanu. 

9 Odnosi se na interne i eksterne izvore. O negativnim uticajima klimatskih promjena i okolišnih rizika vidjeti Globalni indeks rizika INFORM 
i Okvir saradnje BiH za ciljeve održivog razvoja Ujedinjenih nacija 2021-2025. O pozitivnim uticajima migracija na prilagođavanje klimatskim 
promjenama na nivou domaćinstva, vidjeti Oakes et al. 2019. O nivoima doznaka u BiH, vidjeti Svjetska banka 2021.

2. KONTEKST

Angažovanje i osnaživanje mladih u Bosni i Hercegovini kroz konferenciju pod nazivom “Podcasting: osnaživanje 
individualnih glasova” u organizaciji IOM-a © IOM BiH 2022

http://www.ohr.int/60th-report-of-the-high-representative-for-implementation-of-the-peace-agreement-on-bosnia-and-herzegovina-to-the-secretary-general-of-the-united-nations/?print=pdf
https://ba.unfpa.org/sites/default/files/pub-pdf/youth_emigration_survey_in_bih_eng_final_0.pdf
https://ba.unfpa.org/sites/default/files/pub-pdf/youth_emigration_survey_in_bih_eng_final_0.pdf
https://www.socialcohesion.info/fileadmin/user_upload/Library/PDF/Guest_et_al._2020_Resilient_Citizenship_Report_in_BiH.pdf
https://www.gcerf.org/wp-content/uploads/2015/12/GCERF-RNA-Western-Balkans-final.pdf
https://drmkc.jrc.ec.europa.eu/inform-index/

(2022–2025)

3. STRATEŠKI PRIORITETI

MJEŠOVITI MIGRACIJSKI TOKOVI

PRIORITET 1. PODRŠKA DUGOROČNOM, LOKALNOM I DRŽAVNOM 
ODGOVORU ZA ZAŠTITU I HUMANITARNU POMOĆ MIGRANTIMA     

Prihvatni kapaciteti i koordinacija 

Kao vodeća agencija za Koordinaciju u kampovima i upravljanje kampovima (CCCM) u 
BiH, IOM pruža tehničku podršku državnim partnerima u pružanju pomoći migrantima u 
neregularnoj situaciji, kako onima koji su smješteni u prihvatnim centrima tako i onima koji 
borave van njih. IOM u prihvatnim centrima pruža direktnu pomoć u vidu smještaja, hrane i 
neprehrambenih artikala, pristupa vodi, sanitarijama i higijeni (WASH), kao i pomoć zaštite 
koja uključuje upućivanje na specijalizirane službe. Izvan centara, IOM koristi mobilne timove 
kako bi uspostavio kontakt s migrantima na lokacijama koje koriste kao tranzitne tačke. IOM 
kroz svoju novu Strategiju također planira postepeno prenijeti odgovornost za upravljanje 
kampovima na domaće vlasti, uz pružanje tehničke podrške, kapaciteta, alata i resursa za 
jačanje državnog vlasništva nad aktivnostima. 

Potreba da se omogući prelazak na integrisan, jednak, učinkovit i transparentan sistem pružanja 
zdravstvene zaštite migrantima također je identificirana kroz dijaloge s entitetskim i kantonalnim 
zdravstvenim vlastima i zdravstvenim ustanovama. Štaviše, kako bi podržao strategiju i vodstvo 
državnih partnera, IOM će pomoći da se definišu dugoročne strategije za održive prihvatne 
objekte prilagođene profilima i potrebama osoba koje se tu smještaju i dobro integrirane u 
lokalne zajednice. IOM će, u tom smislu, jačati lokalnu ekspertizu za CCCM i kulturološke 
kompetencije osoblja zaposlenog u prihvatnim centrima te aktivno promovisati odgovornost 
prema pogođenim populacijama (AAP) i učešće migranata u upravljanju kampovima.  

IOM STRATEGIJA U BOSNI I HERCEGOVINI

Povećanje učešća migranata u upravljanju kampovima putem mehanizama pritužbi i dijaloga © IOM BiH 2020

Zaštita i pomoć najranjivijim kategorijama 

IOM-ove kontakt osobe za zaštitu pomažu djeci i migrantima u situacijama ranjivosti, što 
uključuje osobe s invaliditetom, članove LGBTIQ zajednice, žrtve trgovine ljudima i žrtve 
kršenja ljudskih prava, kako unutar tako i izvan privremenih prihvatnih centara. IOM će 
nastaviti da osigurava sveobuhvatan, nediskriminativan pristup humanitarnoj pomoći i pravima 
za sve migrante, te progresivno uključivati zaštitu unutar okvira humanitarne pomoći i 
proširivati domet i diversifikaciju usluga unutar i izvan prihvatnih centara. IOM će kontinuirano 
unaprijeđivati provjere za otkrivanje ranjivosti i pružanje zaštite i usluga podrške mentalnom 
zdravlju i psihosocijalne podrške (MHPSS) u privremenim prihvatnim centrima, a također će 
proširiti podršku usmjerenu na zaštitu i aktivnosti suzbijanja trgovine ljudima izvan prihvatnih 
centara.  

IOM će i ubuduće nastaviti mapiranje postojećih usluga s ciljem  razvijanja novih partnerstava 
i upućivanja ranjivih migranata na lokalne organizacije. Nadalje, IOM će nastojati da jača 
registraciju, identifikaciju i upućivanje osoba u situacijama ranjivosti unutar mješovitih migracijskih 
tokova i da poveća pristup informacijama o pravima, uslugama i mogućim alternativnim 
pravnim putanjama. IOM će također nastojati da podrži male, lokalizovane, prihvatne centre 
koji promoviraju socijalnu inkluziju i zakonite putanje, radit će na jačanju kapaciteta osoblja i 
partnera koji rade s privremenim prihvatnim centrima radi boljeg informiranja migranata o 
njihovim pravima, s posebnim naglaskom na one najranjivije, one koji se ne mogu vratiti (prema 
principu zabrane protjerivanja) i one koji bi mogli ostvariti pravo na neki oblik međunarodne 
zaštite ili privremenog boravka.  

3. STRATEŠKI PRIORITETI

(2022–2025)

Ishod 3
Kvalitetno, dostupno i inkluzivno 

obrazovanje, zdravstvena i socijalna zaštita

Ishod 4
Upravljanje i vladavina prava 

usmjerena na ljude

povezivanje prioriteta 1 sa globalnim okvirima

Okvir saradnje Ujedinjenih nacija za održivi razvoj

Ciljevi održivog razvoja

Globalni kompakt o migracijama

PROUČAVANJE I  
SMANJIVANJE 

RANJIVOSTI U 
MIGRACIJAMA

              JAČANJE PRAVNE       
              SIGURNOSTI I       
              PREDVIDIVOSTI U 

ODGOVARAJUĆE  

UPUĆIVANJE

SOCIJALNA KOHEZIJA I OTPORNOST

PRIORITET 2. IZGRADNJA DINAMIČNIH, UKLJUČIVIH I OTPORNIH 
ZAJEDNICA RJEŠAVANJEM GLAVNIH POKRETAČA NESTABILNOSTI       

Mladi, socijalna kohezija i uključivost 

IOM sa širokom mrežom partnera iz vlade, civilnog društva i lokalnih zajednica radi na 
podržavanju socijalne kohezije i odgovoru na neriješene zaostavštine rata. Kako bi pomogao 
zemlji u suočavanju s vlastitom prošlošću, IOM će nastaviti da jača mehanizme tranzicijske 
pravde, uključujući i kroz podršku žrtvama seksualnog nasilja u sukobima. Pomirenje i socijalna 
kohezija također će biti promovirani kroz kreiranje programa fokusiranih na mlade. IOM će 
osnažiti i umrežiti lokalne mlade ljude kao agense promjene i osposobiti ih za zagovaranje 
i provođenje inicijativa u zajednici, pojačavanje pozitivnih narativa i promoviranje učešća u 
demokratskim procesima u svrhu jačanja povjerenja u lokalne institucije. U zajednicama koje 
su domaćini velikim populacijama migranata IOM će nastojati da omogući odgovor koji je od 
koristi i za ljude u pokretu i za državljane BiH, kao i da ponudi mogućnosti dijaloga i razmjene 
o migracijama i raznolikosti i da izgradi povezanost između migranata i zajednica domaćina 
kroz aktivnosti socijalne kohezije.

Otpornost na ekstremizam (uključujući nasilni ekstremizam) 

IOM će također jačati institucionalne i lokalne mehanizme za prevenciju ekstremizma i 
radikalizacije i nastaviti da podržava razvoj kritičkog razmišljanja, rješavanja sukoba i vještina 
socijalizacije među ranjivim mladim ljudima kao sredstava za povećanje otpornosti na negativne 
uticaje. Na nivou lokalne zajednice, IOM će proširiti svoju podršku postojećim mrežama koje 
okupljaju roditelje, nastavnike i vjerske lidere, kao i participativnim strukturama koje aktiviraju 
ljude na osmišljavanju i provođenju projekata na nivou zajednice. IOM će ojačati institucionalne 
kapacitete za odgovor na rizike povezane s radikalizacijom, a istovremeno će osigurati da 
specijalizirana pomoć pri reintegraciji bude dostupna onima koji na nju ostvaruju pravo kao 
povratnici u BiH koji su bili povezani s nasilnim ekstremističkim grupama sankcioniranim od 
strane Vijeća sigurnosti UN-a. IOM će također podržati profesionalce koji rade u lokalnim 
zajednicama i ispitivanja potreba povratnika, njihovih porodica i zajednica domaćina.  

IOM STRATEGIJA U BOSNI I HERCEGOVINI

Donacija majica i pregača ručno izrađenih od strane migranata u privremenom prihvatnom centru Miral učenicima srednjih 
škola Unsko-sanskog kantona, BiH © IOM BiH 2021

Prilagođavanje klimatskim promjenama i smanjenje rizika od katastrofa 

Migracije mogu podržati prilagođavanje klimatskim promjenama i smanjenje rizika od 
katastrofa. IOM podržava zajednice u BiH u njihovom odgovoru na, oporavku od i pripremi 
za nepogode povezane s klimom otkad su poplave iz 2014. pogodile skoro polovinu zemlje 
i dovele do raseljavanja 90.000 ljudi. IOM će podržati napore BiH da izbjegne migracije iz 
nužde, uključujući raseljavanje, i da odgovori na potrebe populacija koje su zatočene i ne 
mogu se kretati. IOM će s partnerima razviti i primijeniti zajedničke pristupe za analizu i 
rješavanje okolišnih pokretača koji tjeraju ljude da se kreću, a također će ubrzati aktivnosti 
vezane za klimatske promjene, smanjenje rizika, izgradnju otpornosti i unapređenje 
kapaciteta za prilagođavanje. Na primjer, u slučaju raseljavanja usljed nepogode, IOM će se 
osloniti na podatke iz svoje Matrice za praćenje raseljavanja (DTM) kako bi pratio lokacije 
i nastajuće potrebe populacija pogođenih nepogodom i osigurao da programski odgovori 
budu učinkoviti i relevantni za promjenjive potrebe.  

3. STRATEŠKI PRIORITETI

(2022–2025)

Ishod 1
Održiv, otporan
i inkluzivan rast

Ishod 5
Angažman građana i zajednice 

za društvenu koheziju

Radionica Koordinacija kampa i upravljanje kampom (CCCM) Trening trenera (ToT), s ciljem jačanja spremnosti i odgovora 
partnera civilne zaštite na prirodne katastrofe i katastrofe uzrokovane ljudskim djelovanjem koje mogu uzrokovati raseljavanje 
ili migraciju © IOM BiH 2021

povezivanje prioriteta 2 sa globalnim okvirima

Ciljevi održivog razvoja

LJUDSKA MOBILNOST

PRIORITET 3. POMOĆI NAPREDAK MIGRANATA I DRUŠTVA KROZ 
USPOSTAVLJANJE SIGURNIH, UREĐENIH I REGULARNIH PUTEVA MOBILNOSTI 

Imigracija i upravljanje granicom 

Bilateralna i regionalna saradnja u oblasti zaštitno-osjetljive migracije i upravljanja granicom, 
potpomognuti dobrovoljni povratak, okviri za readmisiju i suzbijanje trgovine ljudima, ključni 
su za izgradnju sigurnih sistema upravljanja migracijama koji su utemeljeni na pravima. IOM 
će nastaviti da podržava vlasti u učinkovitom upravljanju granicom i odgovoru na izazove 
granične sigurnosti u skladu s međunarodnim principima zaštite i institucionalnim potrebama 
i prioritetima. Intervencije će podržati harmonizaciju i digitalizaciju upravljanja granicom i 
identitetima i usklađivanje sa standardima EU. Prekogranična saradnja i operacije jačanja 
borbe protiv trgovine ljudima i krijumčarenja ljudi te izgradnja kapaciteta za skrining, 
identifikaciju i upućivanje osoba u situacijama ranjivosti također će imati prioritet. U 
koordinaciji s relevantnim partnerima, uključujući vlasti u BiH, regionalna tijela i humanitarne 
partnere, IOM će podržavati dijaloge o politikama na visokom nivou s ciljem napredovanja 
ka integriranim, nediskriminatornim politikama upravljanja granicom, uključujući i alternative 
detenciji, poštivanje ljudskih prava, dostojanstva, bezbjednosti i sigurnosti migranata u BiH.  

Regularni putevi i uključivost 

U skladu s ciljevima GCM-a, IOM nastoji unaprijediti pristup regularnim migracijskim 
tokovima za migrante u BiH i sarađuje s vlastima i partnerima kako bi se omogućila sigurna, 
dostojanstvena i održiva rješenja za sve kojima su potrebna, s posebnim naglaskom na one 
najranjivije. Pored unapređenja pristupa i korištenja trenutno dostupnih regularnih migracijskih 
tokova, kao što je privremeni boravak na humanitarnoj osnovi i spajanje porodice, IOM će 
nastojati da otvori nove kanale za proširenje i prilagođavanje mogućnosti i tokova za zakonitu 
migraciju na način koji odgovara potrebama zemlje za radnom snagom, optimalno upotrebljava 
mogućnosti obrazovanja, poštuje pravo na porodični život i odgovara na potrebe migranata 
u situacijama ranjivosti. IOM će, nadalje, raditi s vlastima u BiH na povećanju mjera integracije 
i socijalnog uključivanja migranata. 

(2022–2025)

IOM STRATEGIJA U BOSNI I HERCEGOVINI

Praktični i teorijski prikaz korištenja specijalizirane opreme donirane Graničnoj policiji BiH s ciljem omogućavanja brzog 
odgovora na izazove granične sigurnosti i sistema upravljanja pravno- utemeljenim migracijama. © IOM BiH 2021

Povratak, reintegracija i readmisija

IOM-ova nova politika o punom rasponu povratka, readmisije i reintegracije polazi od 
potrebe za holističkim pristupom koji će voditi povratak kroz standardnu i učinkovitu 
praksu i podržati vlasti u BiH u provođenju politika povratka i readmisije. IOM će se u 
BiH fokusirati na unapređenje upravljanja i osjećaja vlasništva nad pitanjima povratka kod 
partnera u zemlji, upravljanje kroz izgradnju kapaciteta i tehničku pomoć. Uz mehanizme 
za dobrovoljni povratak, pažnja će kroz učinkovite modele saradnje za readmisiju biti 
usmjerena i na jačanje saradnje unutar regije i između zemalja porijekla i tranzita/odredišta 
za nedobrovoljni povratak. IOM će djelovati kao transparentan posrednik u omogućavanju 
diskusije o međunarodnoj saradnji u ovoj oblasti i podržat će nadležne vlasti u osiguravanju 
odgovornosti za ljudska prava u ovim procesima. IOM će i dalje promovisati pomoć pri 
reintegraciji kao ključni element programa održivog povratka. Pored pomoći migrantima 
da se reintegrišu u društvo, pomoć za reintegraciju također će se oslanjati na i obuhvatati 
kontekst i potrebe zajednice u koju se vraćaju. 

Radne migracije i aktiviranje dijaspore  

IOM će nastaviti da podržava izradu i diseminaciju pouzdanih podataka o pitanjima vezanim 
za mobilnost, emigraciju, rad, vještine i ljudski kapital, kako bi podržao razumijevanje uticaja 
migracijskih tokova na ekonomiju i tržište rada, doprinio boljim prognozama potreba tržišta 
rada i smanjenju prepreka za mobilnost radnika, naročito unutar Zapadnog Balkana, za 
državljane BiH koji traže mogućnosti zaposlenja u inostranstvu, kao i za strane migrante 
koji se žele aktivirati na tržištu rada BiH. U okviru procesa pristupanja EU i Zajedničkog 
regionalnog tržišta, IOM će raditi s mnoštvom različitih aktera na omogućavanju mobilnosti 
kroz izrade politika, upravljanje podacima i praktična ili digitalna rješenja. Nadalje, IOM će 
nastaviti da mobilizira dijasporu BiH u inostranstvu i da gradi kapacitete državnih vlasti za 
aktiviranje dijaspore, naročito kroz učinkovitu komunikaciju i mehanizme za umrežavanje 
stručnjaka iz dijaspore s firmama i institucijama u BiH, kako bi se omogućilo ulaganje dijaspore 
i njen doprinos razvoju i inovacijama.

3. STRATEŠKI PRIORITETI

(2022–2025)

IOM AVRR osoblje pruža informacije o potpomognutom dobrovoljnom povratku i reintegraciji migranata tokom prikupljana 
podataka u sklopu Matrice za praćenje raseljavanja (DTM). © IOM BiH 2022

Migracije koje podržavaju prilagođavanje klimatskim promjenama

IOM će promovisati pristupe koji omogućuju uređene, sigurne, odgovorne i regularne 
migracije u kontekstu klimatskih promjena, degradacije okoliša i prirodnih nepogoda. IOM 
će istaći prednosti dobro upravljanih migracija kao podrške prilagođavanju klimatskim 
promjenama i smanjenju rizika od katastrofa. IOM će podržati izradu i implementaciju 
inovativnih migracijskih politika i prakse, a također će nastojati da razvije rješenja koja će 
iskoristiti potencijale migracije za prilagođavanje klimatskim promjenama i smanjenje rizika 
od katastrofa.

Treća konferencija dijaspore „Bosna i Hercegovina u srcu: dijaspora i turizam“ © IOM BiH 2021

Ishod 1
Održiv, otporan
i inkluzivan rast

Ishod 4
Upravljanje i vladavina prava 

usmjerena na ljude

Ishod 3
Kvalitetno, dostupno i 
inkluzivno obrazovanje, 

zdravstvena i socijalna zaštita

povezivanje prioriteta 3 sa globalnim okvirima

3. STRATEŠKI PRIORITETI

(2022–2025)

UPRAVLJANJE MIGRACIJAMA

PRIORITET 4: UPOTREBA INFORMIRANIH POLITIKA I DISKURSA 
ZASNOVANIH NA DOKAZIMA 

Dijalozi o migracijama zasnovani na dokazima 

IOM prikuplja podatke i pravi analize u cilju rasvjetljivanja mnoštva različitih pitanja vezanih za 
migracije. IOM u kontekstu odgovora na migracije koristi sistem Matrice za praćenje raseljavanja 
(DTM) i blisko sarađuje s vlastima u BiH i drugim partnerima na mapiranju prisustva i potreba 
migranata i na pružanju ključnih informacija o profilima, namjerama, ranjivostima, rizicima 
i incidenci krijumčarenja i trgovine ljudima u regiji. U okviru plana prelaska na odgovor na 
migracije koji će više biti u vlasništvu države, IOM će nastaviti da pruža podršku vlastima u BiH 
u smislu upravljanja podacima i radit će na poboljšanju zdravstvenih informacijskih sistema u 
privremenim prihvatnim centrima. IOM će kroz svoju novu Strategiju nastaviti da jača upravljanje 
znanjem i njegovo širenje, pri čemu će povećati raspon podataka koji se prikupljaju i tematskih 
područja koja se ispituju kako bi se omogućile sigurne, uređene, humane i regularne migracije. 
Prikupljanje podataka i istraživanja također će služiti da informišu strateške ciljeve države BiH 
u drugim relevantnim područjima, kao što su imigracija i mobilnost radne snage, aktiviranje 
mladih i dijaspore, ali i suzbijanje trgovine ljudima i krijumčarenja ljudi. Sve u svemu, IOM će 
raditi s državnim partnerima kako bi se postigli ključni rezultati iz Mape puta o migracijskoj 
statistici u BiH.  

Upravljanje migracijama, zakonodavstvo i politike 

IOM će nastaviti da podržava učinkovito upravljanje migracijama kroz izradu politika tako što 
će aktivno podržavati državu BiH u ostvarenju njenih strateških ciljeva vezanih za migracije, 
mobilnost i otpornost, s posebnim naglaskom na ključne dokumente kao što su Strategija 
integrisanog upravljanja granicom u BiH za period 2019-2023, i predstojeća Strategija BiH 
o migracijama i azilu za period 2021-2025. Učešće IOM-a u dijalozima o politikama također 
će biti usklađeno i podržavat će ciljeve GCM-a, kao i UN-ovog okvira za održivu razvojnu 
saradnju (UNSDCF) u BiH, a naročito Ciljeve 1, 3, 4 i 5, kao i druge ključne okvire UN-a. 

Osoblje IOM-a zajedno sa Službom za poslove sa strancima (SFA) provodi DTM aktivnost u Bosni i Hercegovini © IOM 
BiH 2021

Jedan od ključnih prioriteta bit će ostvarenje ciljeva GCM-a i ocjena državnog okvira u odnosu 
na indikatore upravljanja migracijama (MGI). Štaviše, IOM će pomoći BiH pri progresivnom 
usklađivanju s pravnom stečevinom (acquis) EU u ključnim područjima i podržat će ključne 
ciljeve novog Pakta EU o migraciji i azilu i Politike EU o susjedstvu. Kako bi podržao Strategiju 
BiH za suzbijanje trgovine ljudima i krijumčarenja ljudi i povezane međunarodne protokole, 
IOM će nastaviti da promoviše regionalnu saradnju, dijalog i interoperabilne sisteme za bolju 
prevenciju, otkrivanje i odvraćanje od kriminala unutar odgovora na mješovite migracije 
u BiH. IOM će također nastojati da stjecište migracija, okoliša i klimatskih promjena uvrsti 
u relevantne politike i da podrži BiH pri izbjegavanju, minimiziranju i rješavanju raseljavanja 
uslijed katastrofa i pri odgovoru na pitanja vezana za ljudsku mobilnost u skladu s Okvirnom 
konvencijom Ujedinjenih nacija o klimatskim promjenama, Okvirom iz Sendaija za smanjenje 
rizika od katastrofa za period 2015-2030. i Globalnim sporazumom za migracije. Prednost 
svevladinih i regionalnih pristupa iskoristit će se kroz konsultativne procese, kao što su praški i 
budimpeštanski procesi, kao i kroz Regionalnu inicijativu za migracije, azil i izbjeglice (MARRI).  

Uključiva komunikacija i državni dijalog 

IOM će promovisati svedruštveni pristup upravljanju migracijama tako što će uključiti ne 
samo institucije i lokalne vlasti, već i civilno društvo, lokalne zajednice, migrante, organizacije 
dijaspore, akademsku zajednicu, medije i privatni sektor. Osim što promoviše učešće i 
uključivo upravljanje migracijama, cilj ovog pristupa je da poveća pristup javnosti balansiranim 
informacijama i da promoviše konstruktivni dijalog o nizu tema vezanih za pomirenje, 
različitost, uključivost, mobilnost, razvoj i migracije. IOM će, između ostalog, proširiti svoju 
podršku za inicijative koje jačaju socijalnu koheziju i zajednicama koje su domaćini migrantima 
i koje povećavaju interakciju između migranata i lokalnog stanovništva. IOM će organizovati 
redovne konsultacije s migrantima i drugim relevantnim akterima iz lokalne zajednice kako bi 
riješio zabrinutosti i identificirao konkretna rješenja u koordinaciji s lokalnim vlastima.

IOM BiH je pružio tehničku pomoć u uspostavljanju privremenog prihvatnog centra Lipa u Unsko-sanskom kantonu, te 
će nastaviti podržavati upravljanje migracijama pod vodstvom države, pri čemu je Lipa prva prihvatna ustanova kojom u 
potpunosti upravlja Služba za poslove sa strancima (SFA) © IOM BiH 2021



16
3. STRATEŠKI PRIORITETI

(2022–2025)

Okvir saradnje Ujedinjenih nacija za održivi razvoj

Ciljevi održivog razvoja

Globalni kompakt o migracijama

Revija No Nation Fashion (NNF) povodom obilježavanja Međunarodnog dana migranata u decembru 2021. IOM-ova 
inicijativa NNF u Bosni i Hercegovini osvojila je IOM-ovu nagradu za globalnu inovaciju u kategoriji za rodnu ravnopravnost, 
raznolikost i društvenu uključenost 2022. Ova nagrada odaje priznanje pozitivnim uticaju inicijative NNF na ravnopravnost 
spolova i socijalnu inkluziju. © IOM BiH 2021

3.2. MEĐUSEKTORSKE TEME

Ljudska prava: IOM doprinosi promociji ljudskih prava kroz unapređenje svijesti, aktivnosti 
na restituciji prava, podršku domaćim institucijama u provođenju promjena pravnih okvira za 
restituciju prava i pristup beneficijama. 

Odgovornost prema pogođenim populacijama: IOM je dužan osigurati odgovornost 
prema pogođenim populacijama (AAP) u svim svojim programima. Ovo je naročito 
relevantno s obzirom na IOM-ovu vodeću ulogu u odgovoru na migracije u BiH. IOM će kroz 
svoj rad jačati mehanizme povratnih informacija, dvosmjernu komunikaciju s migrantskim 
populacijama, inkluzivnosti, poštivanja različitosti, transparentnost i zaštitu.  

Osjetljivost na sukobe: IOM je u BiH opredijeljen za programiranje osjetljivo na sukobe. 
Ovo je naročito bitno ako se uzme u obzir kontekst BiH, uključujući i u pogledu migracijske 
situacije. IOM će provoditi redovne analize da bi procijenio kako spriječiti i ublažiti sukobe, 
a svoje prisustvo i aktivnosti će koristiti za dalju izgradnju socijalne kohezije i otpornosti. 
Predviđeni i nepredviđeni ishodi će biti detaljno praćeni, a prilagođavanja će se uvoditi po 
potrebi.  

Uključivanje osoba s invaliditetom: IOM je posvećen uključivanju osoba s invaliditetom 
u svoj humanitarni odgovor. IOM podržava unapređenje prikupljanja podataka o invaliditetu, 
smanjenje prepreka kako bi se osigurao značajniji pristup humanitarnim uslugama za osobe 
s invaliditetom i izgradnju kapaciteta osoblja i partnera o uključivanju osoba s invaliditetom 
u skladu s humanitarnim standardima iz 2017. i smjernicama IASC-a iz 2019. o uključivanju 
osoba s invaliditetom u humanitarne aktivnosti. 

Okoliš: IOM prepoznaje da je zdrava životna sredina inherentno povezana sa bezbjednošću, 
sigurnošću i dobrobiti migranata i društva i zato će koristiti sve dostupne alate i resurse da 
smanji uticaj svojih operacija na okoliš.  

Rodna ravnopravnost: IOM će nastaviti da identificira i odgovara na potrebe svih korisnika 
u BiH u okviru svog nastojanja da rodnu ravnopravnost uvrsti u sve svoje programe. IOM će 
nastojati da uključi žene i djevojke u izradu i/ili provođenje svojih aktivnosti i da promovira 
rodnu ravnopravnost kroz niz aktivnosti, uključujući radionice o kritičkom razmišljanju i o 
toksičnom maskulinitetu. Kroz pozitivnu interakciju s medijima, IOM će promovisati i isticati 
pozitivnu ulogu žena u pokretanju promjena u svojim zajednicama. 

Povezivanje humanitarnog djelovanja, razvoja i mira (HDPN): IOM osigurava 
koherenciju među svojim humanitarnim, razvojnim i mirovnim aktivnostima i politikama u 
skladu s preporukama OECD-DAC i smjernicama IASC-a o HDPN-u. IOM će u BiH raditi 
s vlastima, organizacijama UN-a, civilnim društvom i donatorima na ostvarenju kratkoročnih 
i dugoročnih kolektivnih rezultata. 

Prevencija seksualnog iskorištavanja, zlostavljanja i uznemiravanja (PSEAH): IOM 
ima politiku nulte tolerancije prema seksualnom iskorištavanju, zlostavljanju i uznemiravanju. 
Svi članovi osoblja IOM-a stoga su dužni pohađati obaveznu obuku o PSEAH-u i prijaviti loše 
ponašanje. To mogu učiniti putem IOM-ove online platforme za prijavljivanje koja je također 
dostupna korisnicima i partnerima na zvaničnim jezicima IOM-a. Sve pritužbe i optužbe će 
biti ispitane, a žrtvama će biti pružena pomoć.  

Mladi: IOM će iskoristiti svoje značajno iskustvo u radu s mladima i mrežu lokalnih mladih 
lidera iz cijele BiH u nastojanju da promoviše aktivnosti koje vode mladi i omogući im da 
stvaraju pozitivne promjene za sebe i svoje zajednice. 

3.3. PARTNERSTVA I KOORDINACIJA  

Ova strategija je usklađena s UN-ovim okvirom za održivu razvojnu saradnju (UNSDCF) i sa 
Okvirom ciljeva održivog razvoja (SDG) u BiH koji je usvojen u aprilu 2021. Međuagencijska 
koordinacija i zajedničko djelovanje osigurani su kroz aktivno učešće IOM-a u UN-ovom timu 
za zemlju (UNCT) i drugim mehanizmima koordinacije UN-a, uključujući i Tim za vođenje 
programa (PMT). IOM predsjedava Grupom za rezultate 4: Socijalna kohezija i učestvuje 
u drugim grupama za rezultate, kao i u udarnoj grupi za PSEA, a zajedno sa UNHCR-
om predsjedava udarnom grupom za mješovite migracije. IOM učestvuje u komunikacijskoj 
grupi i koordinacijskoj grupi za COVID-19, kao i u podkoordinacijskim grupama za zaštitu 
i neprehrambene artikle. Kao predsjedavajući UNSDCF-ove grupe za rezultate 4, IOM 
također aktivno učestvuje i djeluje kao član Upravnog odbora UNSDCF-a koji je odgovoran 
za ukupni strateški nadzor nad implementacijom UNSDCF-a. Upravni odbor UNSDCF-a 
uključuje predstavnike vlasti u BiH s državnog, entitetskog i nivoa Brčko distrikta, a njime 
zajedno predsjedavaju Rezidentni koordinator UN-a i imenovani predstavnik Vijeća ministara 
BiH.   

Na državnom nivou, IOM koordinira s Ministarstvom sigurnosti koje predsjedava Operativnim 
štabom za pitanja migracija. IOM podržava Službu za poslove sa strancima (SPS) koja 
je odgovorna za upravu nad PPC-ima i nadgleda mnoge druge važne operacije u oblasti 
imigracije i upravljanja granicom, uključujući i cijeli spektar pomoći pri povratku. IOM podržava 
SPS, Graničnu policiju, Državnu agenciju za istrage i zaštitu i Ured državnog koordinatora 
za borbu protiv trgovine ljudima u jačanju kapaciteta za identifikaciju ranjivih migranata, 
uključujući i žrtve trgovine ljudima. IOM također sarađuje s Ministarstvom sigurnosti na 
aktivnostima vezanim za reintegraciju porodica bivših saradnika nasilnih ekstremističkih 
grupa i na prevenciji, a s Ministarstvom za ljudska prava i izbjeglice na omogućavanju pristupa 
pravima, zaštiti i dugoročnim rješenjima.  

Na entitetskom i nivou Brčko distrikta, to podrazumijeva ministarstva unutrašnjih poslova, 
socijalne zaštite, zdravlja i obrazovanja. Na lokalnom nivou to podrazumijeva centre za socijalni 
rad, pružatelje primarne i sekundarne zdravstvene zaštite, domove zdravlja i institucije za 
mentalno zdravlje. Kod intervencija vezanih za radnu migraciju i ljudsku mobilnost, IOM 
sarađuje s Ministarstvom civilnih poslova i sa entitetskim ministarstvima za obrazovanje, rad i 
zdravlje. IOM također blisko sarađuje s općinskim, kantonalnim i entitetskim vijećima mladih 
i lokalnim i kantonalnim akterima uključenim u poslove vezane za mlade i za učešće građana, 
kao što su ministarstva za porodicu, mlade i sport i centri za socijalni rad.  

IOM aktivno sarađuje i koordinira s međunarodnim i domaćim nevladinim organizacijama i 
organizacijama civilnog društva, uključujući UNDP, UNHCR, UNICEF, UNFPA, DRC i ILO, a 
također i s partnerima kao što su BH inicijativa žena, Caritas, Fenix, Médecins du Monde, BiH 
Learning Activity Network, Pomozi.ba, Društvo Crvenog krsta/križa BiH, Save the Children, 
World Vision i Vaša Prava BiH. U sklopu svojih napora na izgradnji socijalne kohezije i 
povećanju otpornosti, IOM je podržao brojne organizacije i udruženja građana. Od 2018. 
IOM je radio s više od 130 lokalnih partnera u približno 90 općina širom BiH. Zahvaljujući 
tome, IOM je prepoznat među lokalnim zajednicama kao organizacija koja učinkovito unosi 
pozitivne promjene u živote ljudi. 

(2022–2025)

(2022–2025)

4. INSTITUCIONALNI RAZVOJ    

upravljanje znanjem i podacima

IOM je u novembru 2020. usvojio novu Strategiju za podatke o migracijama za period 2020-
2025. koja treba da posluži kao okvir i da usmjerava aktivnosti IOM-a na unapređenju vlastitih 
kapaciteta i kapaciteta država članica za izradu politika utemeljenih na dokazima, njihovu 
implementaciju, kao i za praćenje i izvještavanje o relevantnim međunarodnim okvirima. 
IOM BiH je opredijeljen za promoviranje podataka i upravljanja znanjem. IOM će uložiti 
u prikupljanje, analizu i diseminaciju tačnih, pouzdanih, razvrstanih i uporedivih podataka; 
također će se pobrinuti da ti podaci pomognu istraživanja, doprinesu koherentnom 
donošenju politika zasnovanih na dokazima i informiranom javnom diskursu, kao i da 
omoguće učinkovito praćenje i procjenu aktivnosti tokom vremena. Nadalje, IOM ima za 
cilj da učvrsti partnerstva i saradnju s drugim agencijama UN-a na inicijativama vezanim za 
podatke i da izgradi kapacitete partnera.  

monitoring i evaluacija 

IOM na globalnom nivou nastavlja ulagati u unapređenje monitoringa i evaluacija (M&E) 
kako bi bolje ocijenio efektivnost, efikasnost, relevantnost, koherentnost, uticaj i održivost 
svojih projekata, programa, strategija i politika. IOM BiH će jačati znanja i vještine za M&E 
među osobljem, povećati broj osoblja za M&E, dosljedno primjenjivati politike za M&E i 
promovirati više povezanih, saradničkih i inovativnih pristupa M&E u skladu s novim 
primjerima dobre prakse i potrebom da se podrže reforme sistema Ujedinjenih nacija 
usmjerene ka racionalizaciji ove organizacije. IOM BiH je opredijeljen da kontinuirano radi na 
racionalizaciji i integraciji sistema za M&E kroz sve programe kako bi osigurao da se podaci 
učinkovito koriste za razmjenu znanja, učenja i najbolje prakse.

inovacije 

U koordinaciji sa svojim Regionalnim uredom u Beču, IOM BiH će raditi na razvijanju ili 
usvajanju inovativnih tehnologija utemeljenih na najboljoj praksi. Nadalje, IOM BiH će učvrstiti 
postojeća partnerstva i nastaviti da ispituje mogućnosti novih partnerstava sa grupama za 
strateško promišljanje (think tank), univerzitetima, fondacijama, kompanijama i istraživačkim 
institutima u novim oblastima kao što su zdravlje migranata, izvori zarade za život, pristup 
formalnom zapošljavanju, okoliš i klimatske promjene, borba protiv ksenofobije i podrška 
socijalnoj koheziji, a u skladu sa Strategijom IOM-a o partnerstvima s privatnim sektorom.  

vidljivost 

IOM BiH će definirati i redovno ažurirati ciljeve i fokus komunikacijske strategije misije 
kako bi povećao vidljivost njenog rada. IOM će predvidjeti budžet za aktivnosti vidljivosti 
u fazi izrade projekata i osigurati planiranje i implementaciju planova vidljivosti u skladu sa 
standardima IOM-a i zahtjevima donatora. IOM će ojačati upotrebu društvenih medija kroz 
ciljanu promociju objava, diversifikaciju medijskih formata i korištenje analitičkih alata.

5. PUT NAPRIJED    

Ovaj dokument predstavlja Strategiju IOM-a u BiH do 2025. Utvrđuje četiri prioriteta, 
uključujući podršku dugoročnom domaćem odgovoru za zaštitu i humanitarnu pomoć 
migrantima. To će se postići postepenim prenošenjem odgovornosti za upravljanje PPC i 
za zdravlje migranata na domaće vlasti, uz promoviranje manjih, ali inkluzivnih i održivih 
prihvatnih struktura na lokalnom nivou.  

IOM ima za cilj izgradnju dinamičnih, uključivih i otpornih zajednica rješavanjem glavnih 
pokretača nestabilnosti. IOM će osnažiti i umrežiti mlade kako bi oni postali pokretači 
promjena u svojim zajednicama, povećat će otpornost na razdorne uticaje i ojačati socijalnu 
koheziju, uključujući i u lokalnim zajednicama koje su domaćini migrantima.  

IOM-ov treći prioritet je da pomogne napredak migranata i društva kroz uspostavljanje 
sigurnih, uređenih i regularnih puteva mobilnosti ljudi. To podrazumijeva podršku saradnji u 
regiji i sa zemljama porijekla za potrebe povratka, readmisije i reintegracije.  

Konačno, IOM će iskoristiti prednosti politika i diskursa utemeljenih na dokazima tako što 
će ojačati prikupljanje i analizu podataka, podržati procese izrade politika i promovirati 
svedruštveni pristup upravljanju migracijama.  

Vakcinacija migranata protiv COVID-19 u privremenom prihvatnom centru Ušivak, Kanton Sarajevo © IOM BiH 2021

